
BANDO PUBBLICU PRO S’ASSEGNATZIONE DE POSTEGIOS IN SU MERCAU STASONALI
“NOTTI D’ESTATE A PORTO PINO” 2024

SA RESPONSABILI DE S’AREA AMMINISTRATIVA

Bistu su D. Lgs. 31 de martzo 1998 n. 114

Bista sa Lei Regionali Sardigna n. 5 de du 18.05.2006 ¢ mudas afatantis chi regulat sa “disciplina generali de
is atividadis commertzialis”;

Bistu su Regulamentu de Esecutzioni de sa L.R. N° 5/2006, aprovau cun Deliberatzione G.R. N° 15/15 de su
19/04/2007,

Bista la Legge regionale n. 24 del 20.10.2016 e ss.mm.ii. e relative Direttive;

Arregordau su Regulamentu Comunale chi disciplinat s’esercitziu de su cummeértziu in areas pubblicas e su
Pianu de is Areas, aprovaus cun delibera de su Consiliu Comunali n°4 de su 08/02/2024;

Arregordada sa deliberatzioni de Giunta Comunali n. 33 de su 14/05/2024 chi tenit a ogetu “Notti d’estate a
Porto Pino, stagione 2024. Inditus”;

In esecutzioni de sa determinatzioni sua n. 36 de su 20/05/2024 aundi si aprovat custu bandu a sa modulistica
alliongiada ;

Tentu in contu ca est arribendi s’istadi chi duncas imponit de protzedi cun apretu a s’organizatzioni de su
mercau stasonali “Notti d’estate a Porto Pino 2024”;

Riténniu de depi protzedi a sa formatzioni de una graduatoria a s’assegnatzioni afatanti de is postégius a is
sugetus chi nd’ant a fai rechesta;

FAIT SCIRI

Ca est oberta sa protzedura po s’assegnatzioni de postégiu in is diis de MARTIS, GIOBIA e SABUDU e de
custus su 30% est riservau a is imprendidoris agricolus, aici a comenti est prevédiu de s’art.13, ¢.3 de su
Regulamentu comunale de s’esercitziu de su commeértziu in areas pubblicas; sigundu is modalidadis chi si
agatant in s’alliongiu B de su regulamentu PIANU DE IS AREAS approvau cun deliberatzioni di C.C n. 4 de
su 08/02/2024 e torrau a scriri asutae:

ALLIONGIU B - NOTTI D’ESTE A PORTO PINO

Denominatzioni: Notti d’estate a Porto Pino

Carateri: Stasonali

Ubicatzioni: Arresi, localidadi Porto Pino, in via del Porticciolo;

Dii de bendida:

martis a meri un postégius riservaus a

- produtoris agricolus

- Titularis de autorizatzioni o D.U.A.A.P. /DUA po su cummertziu in area pubblicas (Categoria merceologica
“turroni e durcis tipicus sardus”)



- Titularis de autorizaztioni po sa somministratzioni de alimentus e cosa de bufai (auto bar)

- Titularis de autorizatzioni o D.U.A.A.P. /DUA po su commertziu in area pubblica (categorias inditadas in
tabella)

giobia e sabudu a meri cun con postegius riservaus a

- produtoris agricolus;

- Titularis de autorizarzioni o D.U.A.A.P. /DUA po su commeértziu in area pubblica (Categoria merceooogica
“turroni e durcis tipicus sardus”)

- Titularis de autorizaztioni po sa somministratzioni de alimentus e cosa de bufai (auto bar)

- Artisanus e paraderis non professionalis

Orariu de svolgimentu:
martis e giobia

Orariu de atzessu: 18.00 — 19.00
Orariu de béndida: 19.00-23.00

Orariu de sgoberu: 23.00 — 24.00
sabudu

Orariu de atzessu: 18.00 — 19.00
Orariu de béndida: 19.00—23.00
Orariu de sgoberu: 23.00 — 24.00

Numeru totali postégius:
martis: 23 (max 30)
giobia e sabudu; 45 (max 55)

Deurada de is cuncessionis de postégiu: de su 2 de mesi de argiolas 2024 a su 14 de de cabudanni 2024
Numeru de is postégius disponibilis, categorias e mannaria

In ds dii de su martis

N. POSTEGIUS CATEGORIA MERCEOLOGICA MANNARIA POSTEGIUS
6 Produtoris agricolus ML7xML7
2 Turroni e durcis tipicus sardus ML9 x ML 3
2 Somministratzioni alimentus e bevandas (autobar) ML7xML4
3 Bistimentas ML7xML4
2 Biancheria e simbilis ML7 xML4
2 Crapitas e articulus de peddi ML7xML4

2 Cosa po sa domu ML7xML4




4 Bigioteria, articulus de donu, ogetistica ML7xML4

In is giorronadas de giobia e sabudu

N. POSTEGIUS CATEGORIA MERCEOLOGICA MANNARIA POSTEGIUS
10 Produtoris agricolus ML7 xML4
2 Turroni e durcis tipicus sardus ML9 x ML 3
2 Somministratzioni alimentus e bevandas (autobar) ML7 xML4
3 Artisanaus de s’alimentari ML3xML3
1 Artisanaus de s’alimentari ML3xML1
3 Artisanau artisticu ML3xML3
1 Artisanau artisticu ML3xML1
2 Artisanau de sa linna e/o de su ferru ML3 xML3
1 Artisanau de sa linna e/o de su ferru ML3xML1
2 Artisanau de sa ceramica ML3xML3
1 Artisanau de sa ceramica ML3xML1
12 Esposidoris de su prodotu de s’ingegnu insoru ML3 xML3

5 Esposidoris de su prodotu de s’ingegnu insoru ML3xML1




Articulu 1 — Ogetu de su Bandu

Custu bandu disciplinat s’ assegnatzioni de n. 68 (max 85)' postégius in sa localidadi de Porto Pino, in via del
Porticciolo in su mercau stasonali denominau “Notti d’Estate a Porto Pino” editzioni 2024
Articulu 2— Recuisius po sa partecipatzioni a su bandu

Funt ammitius a partecipai a custu Bandu:

a) Is imprendidoris agriculus singulus e assotziaus chi esercitant s’atividadi de béndida de prodotus agricolus
cun is modalidadis prevedias de s’art.4 de su D.Lgs. 228/2001 (a custus sugetus e riservau su 30% de is
postegius)

b) Is Titularis de autorizatzioni regulari donada sigundu su Decretu Legislativu n.114/98, de sa L.R. n.
5/2006, po su cummertziu in forma itineranti in area pubblica, iscritu in manera regulari a su Registru de is
Impresas in is Cameras de Commertziu de is Provintzias de apartenéntzia;

¢) Is artisanus iscritus in manera regulari a s’Albu de is Artisanus;

d) Is operadoris chi esercitant s’atividadi de criatzioni, béndida e/o espositzioni de Operas de arti o de ingegnu
po is calis non si applicat su D. Lgs n° 114 sigundu s’art. 4 comma 2° litera h);

Articulu 3 — Modalidadi de presentatzioni de is domandas

Sa dimanda de partecipatzioni a su bandu, cun marca de bulle de 16,00 €, depit essi aprontada in su fac- simile
(disponibili in https://www.comune.santannaarresi.su.it) e depit arribai a su Comunu de Arresi a intrus de is
oras 12:00 de su 5 de lampadas giugno 2024 po médiu de una de is modalidadis afatantis:

a) po mediu de PEC personali o de s’impresa a s’indiritzu protocollo.santannaarresi@pec.it;

b) intregada a manu, in busta serrada, inderetura a su Protocollu de su Comunu de Arresi in is orarius de
abertura a su pubblicu;

¢) po mediu de posta arricumandada cun avisu de arricimentu, indiritzada a su Comunu de Arresi, Pratza Aldo
Moro 1, 09010 Sant’ Anna Arresi SU;

In s’ogetu de sa PEC o in busta aundi est posta sa domanda, is richerioris ant a depi inditai sa ditzidura
BANDU PUBBLICU PO S’ASSEGNATZIONI DE POSTEGIUS IN SU MERCAU STASONALI “NOTTI
D’ESTATE A PORTO PINO 2024”.

In casu de mandada po mediu de PEC fait fidi sa registratzioni de su sistema de intrega fata, in casu de intrega
a manu faint fidi su timbru postu de s’Ufitziu Protocollu de s’Enti, in casu de arricumandada A/R fait fidi su
timbru de acetatzioni de s’Ufitziu Postali e ant a essi cunsideradas validas is dimandas mandadas a intrus is
terminis prevedius e lompias a intrus de 3 (tres) diis de sa data de scadéntzia de su bandu;

S’ Amministratzioni non si pigat sa responsabilidadi po sa pérdida o s’arricimentu mncau in is términis de is
dimandas de partecipatzioni a sa protzedura cuncursuali, e fintzas de totus is comunicatzionis relativas a sa
protzedura, in casu custas siant dépidas a inditus non pretzisus de su recapitu de parti de su cuncorrenti,
disguidus postalis eventualis o telegraficus, o a donnia manera, imputabili a tertzus, casu fortuitu, forza majori
0 comunicatzioni trigadia de su cambiu de indiritzu inditau in sa domanda In casu su términi urtimu arruat in
dii de festa o de serrada, po calisisiat arrexoni, de is ufitzius arricidoris, su propiu términi depit essi cunsiderau
prorogau a sa dii de fatu afatanti.

1 Si in casu is tretus riservaus a is prodoturis agricolus non siant assegnaus a is prodoturis agricolus etotu, est possibili a ddus
assegnai su martis a is cummertziantis € SCETI in subordinii fait a ddu partziri in tretus de mannaria 3X3 e a ddus assegnai a
artisanus e operadoris non professionalis, su sabudu, partzius in tretus 3X3, a artisanus e operadoris non professionalis;


mailto:protocollo.santannaarresi@pec.it
https://www.comune.santannaarresi.su.it/

In casu de netzessidadi cumprovada su Comunu de Arresi si riservat sa possibilidadi de diferimentu de su
termini de scadentzia inditau in antis.

ATENTZIONI : NON ANT ESSI PIGADAS IN CUNSIDERU is dimandas chi arribant a su Comunu de
Arresi in su periodu chi PRETZEDIT sa data de pubblicatzioni de custu bandu.DUNCAS cussas
dimandas S’ANT A DEPI PRESENTA EX NOVO in su modulu aprontau apostadamenti

Artticulu 4— Conténnidu de sa dimanda

S’’avisu e sa modulistica po sa presentatzioni de sa richesta de postégiu funt pubblicaus in su situ de su
Comunu de Sant’ Anna Arresi a s’indiritzu https://www.comune.santannaarresi.su.it/ ;

Sa dimanda de partecipatzioni depit essi fata sigundu su fac-simile e ddoi depint essi totus is decraratzionis de
su possessu formali de is recuisius e is elementus formalis e sustantzialis arrichéridus:

a. in casu de persona fisica o dita individuali is generalidadis, sa residéntzia e su domiciliu legali, su codixi
fiscali de su richeridori e fintzas su numeru de partida IVA;

b. si in casu su richeridori siat una sotziadadi, sa denominatzioni o arrexoni sotziali, is generalidadis de
rapresentanti legali, sa sea legali, su codixi fiscali e su numeru de partida IVA;

c. su possessu de is recuisius moralis sigundu s’art. 2 de sa Lei Regionali 5/2006 e s.m.i.;

d. recapitu telefonicu, domiciliu, e-mail e indiritzu pec aundi si disigiat chi siant trasmitias is comunicatzionis
relativas a sa protzedura de custu bandu;

e. sa categoria de appartenéntzia (Cummertzianti, Artisanu, Imprendidori agricolu, operadori non
professionali) e sa tipologia merceologica po sa cali si cuncurrit cun s’indicatzioni specifica de is benis
béndius;

f. is estremus de iscritzioni che impresa ativa in su registru de is impresas;

g. su possessu de is recuisius professionalis arrichéridus po su cummertziu e/o sa somministratzioni de
alimentus e cosa de bufai;

A sa dimanda si depit alliongiai, a pena de esclusioni, sa documentatzioni afatanti obbligatoria:

- Copia de su documentu de identidadi in vigéntzia de su richeridori;
- Copia de su permissu de sogiornu po is citadinus extracomunitarius;
- Documentatzioni fotografica (max 5 fotos) po is operadoris non professionalis;

Su modulu de dimanda, fatu in manera cunforma de is alliongius * de custu bandu e cumpilau in manera
tassativa in doniuna de is partis chi ddu cumponint, depit essi firmau in fundus o in manera digitali, sigundu su
D.Lgs. n. 82/2005 e mudas afatantis de su titulari de s’ impresa, in casu de dita individuali o de su rapresentanti
legali in casu de sotziedadi.

2 Alliongiu A. Po produtoris agricolus, cummeértziu turronis e durcis sardus, autobar, artisanus.
Alliongiu B. Po aterus cummertziantis.
Alliongiu C. Po operadoris non professionalis.


https://www.comune.santannaarresi.su.it/

Articulu 5 - Causas de inamissibilidadi de sa dimanda:
Si acrarat ca funt de cunsiderai causas insanabilis de esclusioni:

- s'indicatzioni de prus de una merceologia;

- s’indicatzioni omissia de is generalidadis, de su codixi fiscali/partida iva o de sa merceologia po sa cali si
bolit partecipai;
- sa mancantzia de sa copia de su documentu de identidadi in casu in sa dimanda ddoi siat firma autografa;
- sa mancantzia de sa copia de su permissu de sogironu in cursu de valididadi po is citadinus extra
comunitarius;
- sa mancantzia de sa documentatzioni fotografica po is operadoris non professionalis;
- is dimandas arribadas foras de is te€rminis prevedius;
- mancada sutascritzioni de s’istantzia;

Ateras caréntzias eventuali de sa documentatzionis arrichérida a corredu e/o irregularidadis formalis de
s’istantzia s’ant a podi sanai, in manera eventulai, pustis de rechesta esplicita de s’Ufitziu comunali, a intrus e
non prus a trigadiu de 5 diis de sa sinnialatzioni a pena de esclusioni.

Articulu 6 — Protzedura po s’istrutoria e sa formatzioni de sa graduatoria

A pustis de s’iscadéntzia de su términi de presentatzioni de is dimandas s’at a protzedi, prévia averiguadura de
s’ammissibilidadi de is dimandas, a atribuiri is puntégius e a aprontai sa graduatoria provisoria de is
candidadus a is calis s’at assegnai su postegiu.

S’at protzedi a aprontai una graduatoria po donnia categoria de operadoris po doniuna de is giornadas (martis, giobia,
sabudu). Est assegnau unu postégiu sceti in favori de su matessi sugetu. Si in casu no asserant totu acarraxadas is
disponibilidadis de postégiu postus a bandu a intrus de sa propiu categoria is postégius ant a podi essi assegnaus a ateras
categorias; In su casu specificu chi is tretus riservaus a is produtoris agrioclus non siant assegnaus a is produtoris
agricolus etotu, at a essi possibili a ddus assegnai a is cummertziantis su martis € SCETI in subordini a ddus pratziri in
dimensioni 3X3 e a ddus assegnai a artisanus ¢ operadoris non professionalis, su sabudu pratzius in tretus 3X3, a
artisanus e operadorsi non professionalis;

Sa graduatoria provisoria de is benefitziarius at a essi pubblicada in s’albu pretoriu on line de su Comunu po 10 diis una
avatu de is ateras a intrus de is calis is interessaus ant podi presentai reclamus eventualis. S’at a protzedi a pustis a
s’aprovatzioni definitiva cun decisioni a pitzus de is reclamus eventualis presentaus e cunsighenti pubblicatzioni in su
situ internet de su Comunu de sa graduatoria definitiva

Pustis de s’assegnatzioni de su postégiu, is assegnatarius ant a depi provedu a su pagamentu de su Canoni Unicu
patrimoniali po s’ocupatzioni de solu pubblicu, dépidu anticipatamenti po totus is giorronadas prevedias, in manera
presumibili de su 2 de mesi de argiolas 2024 a su 14 de cabudanni 2024, po médiu de sa piataforma Pago PA cun sa
causali “Pagamentu canoni patrimoniali solu pubblicu “Notti d’estate a Porto Pino 2024”.

Sa ricevuta de su pagamentu de su Canoni Unicu patrimoniali po s’ocupatzioni de solu pubblicu depit arribai a s’Ufitziu
Atvidadis produtivas a su scopu de donai s’autorizatzioni a su postégiu;

Sostitutzioni eventualis de posteégius cun assegnatarius de atera categoria merceologica s’ant a permiti sceti cun su pareri
favorevoli de is ufitzius comunalis ¢/o gestoris de su mercau

Po is postégius po is calis si fatzas proposta de rinuntzia formali, s’at a provedi a s’assegnatzioni a is operadoris chi
tenint titulu po meédiu de scurrimentu de sa graduatoria.



Po s’atributzioni de is postégius non essegnaus o liberus in manera temporanea s’at a protzedi a s’assegnatzioni, de parti
de su gestori de su mercau, po mediu de sa chi si narat operatzioni de spuntaa.

Articulu 7 — Critérius de valutatzioni

Po is imprendidoris agricolus, is titularis de autorizatzioni po su cummertziu in forma itineranti in area
pubbllica e artisanus, is puntégius s’ant a atribuiri sigundu is critérius de prioridadi afatantis:

A. CRITERIU DE SA PROFESSIONALIDADI PRUS MANNA DE S’IMPRESA chi includit:

1. S’anzianidadi de s’esercitziu de s’impresa, cumprovada de sa durada de s’iscritzioni, che
impresa ativa, in su registru de is impresas; s’anzianidadi e riferia a sa de su sugetu titulari a su momentu
de sa partecipatzioni a su bandu summada a sa de s’eventuali donanti casusa, cun is punteégius afatantis:

» antzianidadi de iscritzioni finas a 5 annu = puntus 40; -
» antzianidadi de iscritzioni prus manna de 5 annus e fintzas a 10 annus = puntus 50;
» antzianidadi de iscritzioni prus manna de 10 annus = puntus 60;

2. S’anzianidadi acuisiu in su postégiu chi si riferrit sa seletzioni:

» Partecipatzioni a s’editzioni Notte d’Estate a Porto Pino 2023 (assumancus su 75% de is
giorronadas prevedias) = puntus 40;

B. CRITERIUS IN SUBORDINI PROGRESSIVU ULTERIORI: -
* preséntzia in su nucleu familiari de portadori de handicap = punti 2 po donnia portadori de
handicap
* numeru de familiaris a carrigu = puntus 1 po donnia familiari a carrigu;
» anzianidadi de su richeridori (in casu de puntegiu paris)

Po su chi pertocat is operadoris non professionalis, cambia sa litera A spricada in antis, funt obbligaus, a pena
de esclusioni, a alliongiai non prus de 5 fotografias de is Operas chi bolint esponni po sa béndida; is fotografias
ant a essi esaminadas e valutadas de una cummisioni giudicadora nomenada apostadamenti. S’ant a privilegia
is esposidoris chi ant a presentai Operas de sa traditzioni locali, sigundu is critérius afatantis:

CRITERIUS PUNTEGIU MINIMU PUNTGEIU MASSIMU
Originalidadi de is Operas 0 20
Creatividadi 0 20
Atineéntzia cun is produtzionis artisanalis 0 20

de sa Sardigna

Partecipatzioni a s’editzioni “Notti 40
d’estate a Porto Pino 2023”

A su puntégiu otentu si assungint aterus punteégius eventualis sigundu sa litera B spricada in antis;
In casu de paridadi de puntegiu si aplicant::

- antzianidadi de su richeridori;

- ordini cronologicu de presentatzioni de s’istatnzia de posteégiu a s’Ufitziu protocollu.



Articulu 8 — Canoni po is areas a is tretus mercatalis

Is cuncessionarius de postégius depint pagai su Canoni po is areas e is tretus mercatalis cun sa mesura chi est
determinada de su Regulamentu in sa mesura afatanti: € 0,46 a sa dii po donnia metru cuadr.

Su de non pagai su canoni in is maneras € in is términis prevedius causat sa decadéntzia de sa cuncessioni de
su postegiu.

Articulu 9 — Prescritzioni de s’autorizatzioni

Donnia postégiu depit essi oberau rispetendi su setori o sa specializatzioni merceoldgica chi est destinau. Est
fatu obbligu a s’operadori de lassai s’area chi oberat libera de donnia arratza de arrefudu prodasiu. Est proibiu
de su totu fai dannu a is matas, a is murus, prantai puncia o ateru materiali, segai nais, follas o apetegai is
aiuolas o s’erba, o imbrutai su solu. S’esercitziu de de s’atividadi de su cummertziu po is prodotus alimetaris
est sugetu a su rispetu de is normas igenicas e sanitarias in vigéntzia rigorosamente vietato danneggiare le
siepi, gli alberi, i muri, infiggere chiodi o altro materiale, strappare rami, foglie, calpestare le aiuole o il
tappeto erboso, sporcare o imbrattare il suolo.

Articulu 10 — Decadentzia de s’autorizatzioni

Est disponnida sa decadeéntzia de s’autorizatzioni si in casu s’Ufitziu cumperti averiguat chi acuntessat una de
1s causas afatantis

- su superamentu de su numeru massimu de asséntzias aici a comenti est prevediu de custu Regulamentu,
uguali a su 25% de is giorronadas de mercau prevedias;

- sa perdida de is recuisius sigundu s’articulu 71 del D. Lgs. n. 59/2010 (recuisius moralis, professionalis e
antimafia);

- sa bendida de prodotus chi non torrant cun sa tipologia autorizada;

- pagamentu mancau de su Canoni po s’ocupatzioni de su solu pubblcu;

- cessioni non autorizada, fintzas partziali, de su postegiu a aterus o cambia de persona in su gosamentu de su
postegiu;

- arexonis de interessu pubblicu o utilidadi pubblica, abarrandi firma in custu casu su deretu de s’operadori a
s’assegnatzioni de ateru postégiu, fintzas in area o mercau diferenti;

Articulu 11 - Dispositzionis finalis

Po totu cantu no est prevediu in custu bandu si aplicant is normas de su regulamentu po sa disciplina de su
faimentu de s’atividadi cummertziali in areas pubblicas e fintzas is normativas regionalis e natzionalis po
cantu applicabilis.

Sa dimanda de partecipatzioni cumportat s’acetatzioni de is normas e de is clausolas cunténnas in custu bandu
e sa connosceéntzia de is normas de su Regulamentu Comunali po su Cummertziu in areas pubblicas.

S'Amministratzioni Comunali si riservat sa facoltadi de annullai, po arrexonis de interessu pubblicu, revocai o
retificai custu bandu e de torrai a oberri is términis, smengui s’assegnatzioni de su numeru de posteégius o de
dde cresci a aterus postegius chi potzant asseri liberus in antis de s’emanatzioni de custu bandu, in su rispetu
de sa tipologia de atividadi esercitada in precedéntzia.



Abarrant salvas is dispositzionis penali ¢ amministrativas po is chi donant decraratzionis farsas in sea de
autocertificatzioni.

Art. 12 — Tratamentu de is datus personalis.

Is datu arrichedidus in custu avisu e de su modulu relativu de dimanda ant a essi trataus in su rispetu de sa
normativa in vigentzia, D.Lgs.n. 196/2003 e mudas afatantis, fintzas de su GDPR (Regulamentu UE
2016/679) e de su D.Lgs. 101/2018, chi tenit is dispositzionis po s’adeguamentu de sa normativa natzioanli a
is dispositzionis de su Regulamento UE 2016/679; e ant essi oberaus sceti po is scopus prevedius de s’avisu e
ant a essi ogetu de tratamentu fatu cun o chena de ainas informaticas in su rispetu prenu de sa normativa
arremonada in antis.

Po ateras informatzionis eventualis is chi funt interessaus si podint arrivolgi a:

A s’ Ufitziu Amministrativu — Atividadis Produtivas de Arresi — Pratzas Aldo Moro, n. 1 - 09010 Sant’Anna
Arresi (SU): Tel. 0781/9669215 - Responsabili de su procedimentu est Nieddu Sandra.

Custu bandu de gara e is modellus alliongiaus funt a disponimentus in su situ ufitziali de su comunu:
WWwWWw.comune.santannaarresi.ca.it

SA RESPONSABILI DE S’AREA AMMINISTRATIVA
Dot.a Uccheddu Martina (firmau digitalmenti)


http://www.comune.santannaarresi.ca.it/

